
warǎ njak pesan njoewang. Doning kéto, lantas makǎda-
doewǎ padǎ noenas pematoet tekén Idǎ Keretǎ.

Gelising tjeritǎ, makǎdadoewǎ soebǎ padǎ medjalan, sambi-
langǎ ngabǎ petiné ané marǎ bakatangǎ, parek tekén Idǎ
Keretǎ. Senapakné diadjeng Idǎ Keretǎ, sang Kalih lantas
mamitang loegerǎ, toemoeli mesilǎ tiding nangkil. Idǎ Keretǎ
nakénin ané miarǎ tekǎ. I Djoeroe kitak matoer: ,,Inggih ratoe,
mawinan titijang rawoeh pedek meriki, goemanti mamitang
bebaos”. Lantas ijǎ ngoeningang seoendoek-oendoekné, oeli
pengawitné toemekaning penjoewoedné, nganti ijǎ makǎda-
doewǎ pedek tekén Idǎ Keretǎ, toemoeli noenas raos pema-
toet, njén benehné ngelahang peti besiné totonan. Idǎ Keretǎ
itjǎ mijarsajang atoerné makǎdadoewǎ, lantas Idǎ ngendikǎ:
,,Tjai makadadoewa singa ada patoet ngelahang beranané
ento. Dadianjǎ itjang singda bisǎ meragatang witjaran
tjainé. Nanging jén toewah tjai padǎ njak mitoeroet pepineh
itjangé, wiréh itjang taoe, tjai padǎ ngelah pijanak loeh moe-
wani, toer soebǎ padǎ njandang mepoemahan, melah soebǎ
ento pekoerenang! Beranané ené ija baang, apang ada ang-
gonǎ meli seperaboting oemah, wijadin anggona kemoelan
medagang!” Déning kéto pemeragat pengendikan Idǎ Keretǎ,
sang noenas raos kendel pesan, lantas makadadoewa padǎ moelih.


 



26. DJOEROE MELANTEN. 




Gegaén djoeroe melantené, ngoembah sekantjan barang-
barangé ané melakar baan kasǎ ané daki. Barang-barang
moewah penganggoné aué soebǎ loemerah keseterikǎ, loewir-
nja: badjoe djas, badjoe kemédja, badjoe koetang, djalér,
sapoetangan, serebet, angkeb médja, kelamboe, oeles galeng,
moewah ané lén-lénan. Boewat tingkahé ngoembah kéné:
,,Barang-barangé ento mekedjang lablab maloe baan jéh sa
boen, apang nganti lepah; soewoed kéto lantas mem meke-
lonné sewetarǎ alemah tekén apeteng, apangǎ dadi ilang

